
Ws Allah duma nu; Yemds moo ole Ahunlunye-
lenli ne, Yemd md9 ole Anwunvaonezelenli ne.

gkade (Isman) Ngenlamo Asone ne abo la
ndenle Nwis a owo ke edua zo a: beme a le:
Quran Nwuanzanwuanza ne nee edweke ag-
boke, nyelee nee ninyene moo Kapezonli Mu-
hammad manle nwole adenle moo behuohuan-

le be nloa na behelele be ngelata zo mod beme a
le sunna ne moo befele ye Hadith ne la.

Kemo Quran Nwuanzanwuanza ne a le Al-
lah anloa edweke la owo ke awie biala di zo
esesebe esesebe; zohane ala yee Muhammad
ngilehilele ne md mdd wd Kapezonli ne sunna
ne anu la owa ke bedabe moo bese bele Ngenla-
mo la bedi zo a, sluake Quran Nwuanzanwu-
anza ne ka ye be nwo ke: Na debie biala mod
£z0avole ne keva kemaa be 1a bezo nu. Yee de-

bie biala mos okedua be la, bemmako nwolk.
€hye kile ke sunna ne, moo ye ko ne ala a le

Hadith la, nee Buluku Nwuanzanwuanza ne
asee le ko: oboa okilehile na eza omaa Quran
Nwuanzanwuanza ne abodele enye se, eza
omaa benwu ke besi befa ye ngilehilele ne mo
bebo ebela la. Kenlamo biala mas anzukoa Ha-
dith ne la ye diedi ne abodele e¢nli munli, yee
saa yemd omboka nwo a awie mad onle kenla-
mo la engola ennwu Ngenlamo Diedi ne kofee
na yeanwu ye sunsum abobole, tenleneyele,
mela nee ye maandee ndenle ne.

Alumua anzee deba ne Hadith ne mdd behilele 2
bo wo Nrelenza nu la

Bobs menli ebs modenle ke bekile Quran Nwu-
anzanwuanza ne abo wo Nrelenza nu noko
akee beandwenle Kapenzonli Muhammad Ha-
dith ne anwo. Saa eye Hadith ne anu edweke
nzinrenzinra moo bedudu behakyi beho Nre-
lenza nu wo Ngenlamo Maanle ne anu la, bo-
bs wo Pakistan nee India, esie ahanle a enee
madenle mas hyia mos edwebohilelema ze 1a a

le ehye mo;

. Mishkat al-Masdbih Nrelenza nu edwebo-
hilele ne mo, moo Wali ad-Din Muhammad
ibn ’Abdullah al-Khajib at-Tabizi (moo wule
737 AH) la huohuanle be nloa; na A.N. Mat-
thews yele nwole gyima la.

Edwebohilele ehye vindele gua zo ekpunli
nwio (Calcutta 1809/10, begyakyile ye gyele la
ehye, na oye esesebe ke ekenwu bie. Hadith ne
bie mo mo> wo Mishikat ne anu la enle

Edwebohilele ehye anu.

2. Edwebohilele bieko mos Mishkat al-Ma-
sabth moo ye duma a le Hadis’ ne la, Al-Haj
Maulana Fazhul Karim a yele nwole gyima a.
Jdvindele gua zo ekpunli ekpunli ngakyile nna
(Calcutta 1938), oboka Arabic dees ne.
Edwebohilelenli ne lile o ti anwo wo buluku ne

ehyehyele nu na yeva Hadith ne anu edweke
moo dvale ovile al-Ghazalis dhya @lum ad-

Din» anu la yeboka nwo.
Mishkat ne anu edweke ne amuala enle

edwebohilele ehye anu na kemo ode la a ode a.

3. al-Bukhari buluku ne moo befele ye Sahih

moo Australia Kenlamo, Muhammad Asad ye-
le nwole gyima la anu ninyene ne bie oboka
Arabic dee ne. Edwebohilele ne bole 5 bo ke
ofinde gua zo ekpunli ekpunli wo Lahore ws

evole 1938 anu na oye nyane ke begyakyile ye
gyele.

4. Mishkat al-Masaabih edwebohilele fofole,
md9 di munli mos Daoketa James Robson mao

elie duma wo Arabic nwoma nu na skile ye wo
Mankyeseta Yunivesite yele nwole gyima ek-
punli ekpunli nna (Lahore 1965, na eza beyele

ye bieko wo gvole 1973 anu).

5. Muslim Sahih edwebohilele moo di munh
moao Abdul Hamid Siddigi yele moo evinde
gua zo ekpunli ekpunli nna (Lahore 1973).

6. Bukhari Sahih edwebohilele fofole moo ebo
5 bo ke ofinde gua zo moo (Ismic) Ngenlamo
Yunivesite ne mao wo Medina asa wo 9 bo mad
Doketa Muhammad Muhsin Khan eleye nwole
gyima la. Edwebohilele ne baye ekpunli ek-
punli nna na eza oboka Arabic buluku dee ne.

Bobos edwebohilele mbuluku ghye mo boa
maa Kapezonli ne sunna ne anwo edweke da
ali wo Nrelenza nu noko akee be gleka ne md

bie mo wo tke a ndelebebo kpale enle nu yee
bemmaa nrelenza ne dee ne engile kemd mo-
lebebo ne ode la yee ye nrelenza ne noko enye
keledede. €hye ati kekala edwebohilelema ne
enwu ye ke ohyia ke bebo modenle na beye ye
boe.

Edwebohilele wo anec gyene nu adenle

Edwebohilele wo anee gyéne nu le gyima gse-
sebe kpale, bobs kemd asolo anee ngakyile ne
mo ko biala anee¢ mela, edweke agboke chelele
nwo mela nee ye maandee la; kemo Arabic nee
Nrelenza de la. Saa oba ye ke ekile asone nwo
debie abo wo Nrelenza nu edee kemo chye de
la a enee yemo oye esesebe nee evele doonwo
kpale. Saa ekile Kapezonli ne Hadith ne abo

wo Nrelenza nu a ohyia ke edwebohilelenli ne
ye.sonla moo oze Nrelenza nee Arabic anee ne

mo kpale, na ote Ngenlamo Diedi ne ngane ne
m»o amuala abo; noko akee sonla ko enrehola
enrenwu chyemd amuala. Jlua chye ati oyele
chyialesem ke amaa beahola gyima ne ye kpale
la owo ke edwebohilele ne menli nwio a ye a; be
mu nwio bedi ngitanwo: menli nwid mod be
nwoma ne md to koate nwo na eza bekpame
nwo la. Hadith ekyi ehye abohilele wo Nrelen-
za nu anwo gyima ne beyele ye wo adenle bie
anu moo edwebohilelenli ko biala le ye gyima

des na meke ko ne ala onea ke o gonwo dee ne
di munli la.

Imim Yahyd ibn Sharaf ad-Din an-Na-
wawi (Moo wule 676 AH) la a anleenleanle nu
yele an-Nawawi <Forty Hadith> buluku ne ke
yem o a le alumua buluku moo benlea ye
ngyehyelee fofole ne azo beye gyima ne a, dlu-
ake suminli ke bebooboale edweke mdod wo nu
la anloa wo gvoya bulu nee nsa ne¢ anu wo
Christ Ewule ne anzi la Ngenlamo ne md elie
edo nu ke, babo ole ekyi a, yemo a le buluku
mas nuhua edweke ne di munli wo Hadith ne
anwo moo beluale asone diedi ne md azo a
beyele la a.

Edwebohilelema ne le diedi ke onrehye biala
na beava Hadith buluku moo nuhua edweke ne
di munli doonwo tela ehye moo Imd@m an-Na-
wawi a booboale nuhua edweke ne anloa la
ado gua. Befele buluku ehye Riyad as-Sahhim
mas 5 bo a le (Nyamenlezonlenlema Tola)

Edweke agboke bie moo fale edwebohilele ne wo
Nrelenza nu la anwo la.

1. W5 Hadith ne anu eleka ne bie moo ka Ko-
ran Nwuanzanwuanza ne anu edweke ne bie la
edwebohilelema ne mo eva Nrelenza Muslim,
Marmaduke Pickthall, buluku ne moo befele ye
"Koran Anyunlunyia Abohilele (The Meaning

of the Glorious Quran) ne anu dee ne.

2. Beyele be nwo bemaa edwebohilele ehye eli
munli bokos. W) gleka ne bie moo anree owo ke
yefa yedaye yeadwenle yeka bie la, yeanye ye
z0, na nohale kofee ne ala a yehelele a. €leka
mod owo ke yefa edweke agboke bie yeboka
ngilenu ne la, yehele zehae edweke agboke ne
wo belakete (brackets) nu.

3. €bahola woanwu ke Arabic edweke agboke
ne mod fale Nyamezonlenle nee Islam nwe,
moo le ke iman, ahsan> nee zakat la yehele be
kemo bede wo Arabic anee ne anu ala la, yee
yehilehile be bo. Moo fale Hadith ne, kemd
menli moo vi senzendudulee nehane - Japan

nee Ohina mo la kile ke ole maandee la, yelie
yedo nu ke yekele ye Arabic nu. Kemo benwu
ye wo buluku thye anu la yehele ye <Hadith
Eza ycehile ke ole edweke kpoke ko mad ogyi eke
ne omaa ninyegne doonwo a.

Moo fale ke yehele Allah ke Nyamenle anzee
yehele ye komo bekele ye wo Arabic nu la yelie-
le yedole nu ke yekele Allah ne ala oboaleke
yemo a le edweke kpoke moo Muslimma ne md
kulo ye ehanle kpale a, saa bobo beleka Arabic
anee ne anzee aneg gyene a. Saa te ye z0 a anree
yehelele Allah ne Nyamenle.

4. Menli anluma nee edweke agboke mod
yehelele be Arabic nu la, yehele be kemd Nre-
lenzama ne mo bo be la, zohane adenle ne ala
yee Arabic mboloba ne dua zo a, kyese edweke
agboke moo le ke Caliph moo beme beraye

Nrelenza edweke agboke la.

5. Ngilehilenu ne anzo doonwo, eleka moo oh-
yia ke yekile nu amaa ye Nrelenza nu nde-
lebebo ne anye se la yee yefa yeba a, anzee ye-
kile edweke bie abobole ne a, anzee saa yemaa
eleka moo edwebohilelema ne adwenle kehoate
Arabic dee ne anwo ekyi la ala al1 a.



14 HADITH ABULANLA AN-NAWAWI'S

6. €banwu ye ke Hadith biala gua nwonda
nwio: a) Sanad ne anzee menli mdo le tumi ne
m92 slua be nwo zo a Hadith ne ralale ali moo
an-Nawawi ka ye azinli la, yee (b) main anzee
Hadith ne edweke ne. Akee ahenle moo kuo-
hua be nloa la kile eleka mos svale be ovile la.-

Yele anyelazo ke buluku chye baboa amaa
Hadith ne abodele anye esesebe na eza obaboa
menli mos kenga Nrelenza anec ne la beade

buluku thye abo kpale.

W»s Allah duma nu

Yemo mod ole Ahunlunyelenli ne

Yemo moo ole Anwunvonezelenli ne

«Na so debie biala moo €zoavole ne gva

erele wo la anu.
«Koran Nwuanzanwuanza ne»

IMAN AN-NAWAWI EDWEBOHILELE
NE NGILEHILENU

Ayeleyele cha Allah: Alesabo amuala Awulae.
Anwuma nee aze amuala be Neavole anzee
sinzavole. Yemo moo okola osekye aleeaboam-
ra. Yemo moo osoa €zoavolema (Allah nyilale
ne nee Ye anzondwole ne e¢ha be muala) wo
bedabs moo beva be bewula be (€zoavolema
ne) sa nu ke bezinza be na bela nyamezonlenle
nwo mela ne md mdo nohale daselelile wo nwo
la ali behile be. Meye Ye ayele wo Ye akyendee
ne mo ati na mesele Ye ke omaa Ye ¢lole ne

nee Ye atiakunlukenlemayele ne €zo doonwo.
Medi dasele ke nyamenle bieko enle eke ne ke

Allah angome, Yemo onle ngitanwonli biala,
Kotokokye ne, Komozovo, Atiakunlukenle-
mayelevo, etanefakyevole, eza midi dasele ke

Ye menle Muhammad a le Ye Sonvole nee Ye
gzoavole, Ye dovole nee Ye kulovole kpale.
Yemos a di munli kofee kpale wo abondee mu-
ala avinli a. Yemo yee bevale Koran ne bewu-
lale ye anyunlunyia a. Koran ¢hye le nwanwa-
dee meke biala. Debie bieko moo bevale bewu-
lale ye anyunlunyia la a le sunna moo ole sun-
sum ne adekilevo la. Ye¢ Menle Muhammad
mao beye ye bevi alecaboamra avinli wo ye an-
wunvaonezele edendele ti nee ye asone ne dieto-
nu ti (Allah nyilale ne nee Ye anzondwole ne-
eha ye, cha Kapezoma moo ¢ha la nee €zoavo-
ma, eza oha be mbusuafo nee Nyamezonlenle-

ma moo tha la amuala.
Bemaa yezo zo: Olua ’Alf ibn Abi Talib,

' Abdullah ibn Mas’id, Mu’adh ibn Jabal, Abu
'd-Darda, Ibn ’Umar Ibn Abbas, Anas ibn
Milik, Abii Huraira nee Ab**A**4u Sa’id al-
Khudri tumi zo bemaa yede ke (Allah enyia be
nwo ahomeka) bobo tumi doonwo ne ala ¢ha
bie ngakyile doonwo ke Allah €zoavole ne (Al-
lah nyilale ne nee Ye anzondwole ne eha ye)
hanle ke: <Nuhua biala mos kakye na ofa Ha-
dith abulanla ne moo fale be asone ne anwo
ssie omaa me Menli ne la, Allah badwazo ye

avi ewule nu wo Ndenebuale Kenle ne aboka
edwekedivomama nee asone mbolobama an-
wo> Bie noko se: <Allah badwazo ye avi ewule
nu ke edwekedivole nee asone abolobay Wbd
Aba-d-Darda buluku dee ne anu ose: Wo

Ndenebuale Kenle ne mebaye ye pepedievo
nee dasedivo. Wa Ibn Mas’ud dee ne anu ose:

(Bebaha beahile ye ke: Pe Paradise alenke ne
biala moo ¢kulo la anu ko nu. Wo Ibn "Umar
dee ne anu ose Bebahele ye ke oboka asone
mboloba ne anwo na bebadwazo ye begavi ewu-
le nu beaboka mogya desevolema ne anwo.
Hadith mboloba ne ¢lie edo nu ke, bobo oka
edweke doonwo, ole Hadith moo onwie munli
di a.

Asaone mboaloba ne (Allah enyia be nwo aho-
meka) eye gyima doonwo ne ala wo zehae dee
ne anwo. Alumua sonla moo yele bie mod> meze
la a le Abdullah ibn al-Mubarak. Mo5 doa ye
la a le Ibn Aslam al-Tusi, moo dle Nyamezon-
lenle aboloba la. M25 doa be la a le al-Hasan
ibn Sulydn an-Nasad’i, Abu Bakr al-Ajurri,
Abiu Bakr Muhammad ibn Ibrahim al-Asfaha-
ni, ad-Daraquini, al-Hakim, Abu Nu’aim,
Abu ’Abd ar-Rahman as-Sulant, Abu Sa’id

o HADITH ABULANLA AN-NAWAWT'S

al-Malini, Abii <Uthmin as-Sabiinii,y *Abdul-
lah ibn Muhammad al-Ansar, Abu Bakr al-
Baihagi, o nee doonwo ne ala moo ¢ha la, mo-

moane nee adwiliso.
Mebiza Allah Bedevinli ne ke ozinza me
smaa membooboa Hadith abulanla anloa.

hye kile ke moleye dee kpale ne mos Nyame-
zonlenle atigyinlavoma nee Ngenlamo Asone
ne Sinzavoma eye la bie. Nyamezonlenle mbo-
Isba ne elie edo nu ke saa oba ebela kpale ebole
edee a yemo adenle la nwo ke ekeli Hadith moo
enwie munli di la azo Beha ye zohane edeg, no-
ko akee menlie Hadith chye mendo nu kyese
ye edweke ne moo ohanle ke (Allah nyilale ne

nee Ye anzondwole ne, ¢ha ye) Hadith ¢ehye
mas di munli kofee la: Maa moo boka be nwo

lile nwole dasele la cha chile nuhua ne ndd enee
enle eke ne lay nee ye edweke ne moo eza dhan-
le ke (Allah nyilale ne nee Ye anzodwole ne
¢ha ye) Allah emaa nuhua ne moo ede mdd me-
ha na yeva yizie o ti anu, na yeha ye kofee ne
kemo odele ye la anyunlu eda wienyi ze. Te
ehye angome, eza Nyamezonlenle mboloba bie
ms huohuanle Hadith abulanla anloa. Beluale
asone mela ne mo, edweke moo ongyia doonwo



HADITH ABULANLA AN-NAWAWTI'S 23

Obie 1 ol o ¢ W) \.Jt.n 4.._,1.1\ ‘..L.l o ¢
r“f‘d-‘*’“ﬁ!‘-"cﬁf'y‘ﬁy:‘qu‘
My\_,ar.u_y}crfl’-lbs‘;b_ﬂ.dbcQ\.‘MY\
tdyLd\uL&anun\w_yucq.Lﬂw’-)\
ub‘n ¢ ) Aol qs)\-w\" dosws oy s
dfl.l\,w.u.l‘wu_,-aau\!
.|.L..|;L.;,.,_,..)\c,¢g\.,m\ S el b
Je Ll 381 Wy L e b > o fWYl WY oYy
uAC}.JLJY\JuLanM‘HJ’Jl{H‘J}’:
e &l do 4 Jo B¢ Cudsdl lin o (3\e! i



24 HADITH ABULANLA AN-NAWAWI'S

la anzee jihad la azo a beyele a; bie mo noko
beme beluale be nwo moo betu bewula Ny-
amenle sa nu ebelabole nwo mela nee edwekpa
zo a beyele a. €hye mo amuala le Nyamezon-
lenle bodane ngome - Allah ehyia bedabe moo
bezile ehye mo adua la anwo ahomeka. Mame,
yemd menyianle adwenle ke ole kpale kofee ke
menwohuohua Hadith abulanla moo hyia kpo-
le kpale tela ehye mo amuala la anloa; ehye le
Hadith abulanla moo ¢hendee ne mo amuala
wo 9 kunlu, mos Hadith ko biala le asone mela
anzee anwo edweke titili ne mo ko; moo Ny-
amezonlenle mboloba ne mo beaha ye ke yemo
a le <(Ngenlamo asone ne pila @ anzee <Ngenla-
mo asone sua kpole moo hyia kpale la @ anzee
moo to zo nsa ne la» anzee ye sohovo, na beye
ye mela ke owo ke beka ye ke Hadith abulanla
e¢hye mo di munli kosoo na bemaa bie doonwo
ne ala bao al-Bukhari Sahtha nee Muslim ne
anu. Menreva tumi ngakyile ne mo menreboka
ye menremaa be amaa beahola beazukoa anzee
besukoa a beanve na eza noko beganyia nwole
nvasoe doonwo. Saa Allah Bedevinli ne maa
adenle na mefa mgbakyele ko moo kilehile
edweke agboke moo be ndelebebo ye se la anu

meboka be nwo a odaye obamaa ye gzukoale
ne enreye esesebe. Awie biala moo kponde ke
onyia ngoane ne moo bara la owo ke nwu Ha-
dith ehye mo sluake edweke moo anwo hyia la
angome a wd nu a, eza dluake okile ndenle
moo fale tieye ngakyile biala anwo la; Awie
biala moo edwenle nwole la banwu ke sle no-
hale wienyi zehae. Allah a le me anyelazo nee
me sovole a yee Yemo a metu me nwo mewula
0 sa nu a; ayeleyele nee elole eha Ye, eza € nee
Ye lua a eye boe yee € nwo le koloonwo.

HADITH 1

Abili Hafs 'Umar ibn al-Khattab moo le «Ca-
liphs» ne md neazovo la vale ye tumi (Allah
enyia 9 nwo ahomeka), hanle ke: mendele ke
Allah €zoavole ne (Allah nyilale ne nee Ye an-
zondwole eha ye) eleka ke:

Moo ekedwenle nwole la yee eye a, yee awie
biala asa baha moo yedwenle nwo ke okponde
la. Ehye ati nuhua ne mos kedu adenle vi Mec-
ca keho Medina wo Allah nee Ye €zoavole ne
at1 la, enee Allah nee Ye £€zoavole ne ati a odu-
le adenle ne a, yee nuhua ne mos oslua ewiade
anwonyiandee nee raale mos okponde yeagya
la at1 okedu adenle la gnee olua dee moo yed-
wenle nwo ke okponde la ati a yedu adenle ne
a.

Abu ’Abdullah Muhammad ibn Ismail ibn
Ibrahim ibn al-Mughira ibn Bardizbah al-
Bukhari nee Abil el-Husain Muslim ibn al-
Hajjaj ibn Muslim al-Qushari an-Naisabiiri
mo9o le Hadith mboloba ne anu Imam nwio ne
la a hanle wo be Sahih nwio ne moo le Hadith

md9 di munli kpale kpale 1a anu a.

30 HADITH ABULANLA AN-NAWAWI'S

HADITH 2

Ws <Umap tumi zo (Allah gnyia 5 nwo ahome-
ka) ohanle ke:

Kenle ko ye nee Allah €zoavole ne de la (Al-
lah nyilale ne nee Ye anzondwole ne ¢ha ye)

renya bie moo ye adeladee ne le fufule nwoh-
yee ze na o ti enrinli le bile duhuduhu zehae la

ravindele ye nwo ¢ke; na onzoho adenduvole
yee ye nuhua biala enze ye. Ohole Kapezonli ne
anwo gke na odenlanle aze (Allah nyilale ne
nee Ye anzondwole ne eha ye) Odenredenrele o
gyake ozuanle Kapezonli ne dee ne mo na sva-
le o sa oguale ye €zole zo na ohanle ke: O Mu-
hammad, ka Islam anwo edweke kile me. Al-
lah €zoavole ne (Allah nyilale ne nee Ye an-
zondwole ne ¢ha ye) hanle ke: Owo ke Islam di
dasele ke nyamenle biala enle eke ke Allah yee
Muhammad a le Ye €zoavole a, owo ke eye
asone dahuu, etua (Zakat) ehyiavolema adwule
ne, ekye kyilewia ne na gko Meka eleka moo
Allah Asone Sua Nwuanzanwuanza ne wo la,
saa tkehola edee a. Moo gyevole ne hanle ke;

32 HADITH ABULANLA AN-NAWAWI'S

‘Woha nohale ne lay oyele ye azibenwo ke obi-
zale ye zehae edweke ne na eza ohanle ke yeha
nohale ne la. €yevole ne hanle ke: €nee ka
(Imam) Diedi ne anwo edweke kile me. £€zoa-
vole ne buale ye ke: Owa ke edie Allah, Ye an-
wumabovolema ne, Ye mbuluku ne, Ye €zoa-
volema ne nee Kenle ne Awielee ne edi; eza
owo ke edie nkelabea, kpale ne nee etane ne
edi. €yevole ne eza hanle ke: Woha nohale. Eza
ohanle ke:

€nee ka ihSan anzee tenleneyele ne anwo
edweke kile me. Kapezonli ne buale ye ke: Owd
ke esonle Allah ke asee € nye gyi O nwo, na saa
bobs ennwu Ye a, nohale nu, Yemo onwu wo.
Eza ozele ye ke oha Donewhele ne anzee
Ndenebuale Kenle ne anwo edweke ohile ye.
‘Kapezonli ne buale ye ke: Ahenle moo elebiza
agbuyia ne mo la ze nwole edweke doonwo
anzee kpale tela mame. Ohanle ke: €nee ka
nwole azekelenee ne anwo edweke kile me. Ka-
pezonli ne buale ye ke: Yemo a le meke moo
Kanranli kewo mrale na bekeli be ti anwo na
bekeye be awovolema ne md ke be ezoavolema,
na eza tkenwu ehyiavolema moo agyake gua
aze na bele be nwo zo la ke biala anye ekpota o

34 HADITH ABULANLA AN-NAWAWI'S

nwo wd azua ndendenle nee mgbole ezile nu
la. Akee odwazole shole na mengale tke ne
mengyele ekyii. Na obizale ke: O ‘Umar, asoo
¢eze ahenle moo bizebizale agbuyia ne la 2?
Membuale ye ke: Allah nee Ye €zoavolema ne
a ze debie kpale kpale a. Ohanle ke: Gabriel a
rale rahilehilele wo wo asone ne anwo debie la.
Muslim a hanle a

36 HADITH ABULANLA AN-NAWAWI'S

HADITH 3

Wo Abu ’Abd ar-Rahman ’Abdullah, mas sle
‘Umar 1bn al-Khattah ara renya ne tumi zo
(Allah enyia be nwo ahomeka) ohanle ke:
Mendele ke Allah €zoavole ne (Allah nyilale
ne nee Ye anzondwole ne e¢ha ye) se:

Ninyene titili anzee pila nnu azo a Islam
anzee Ngenlamo Asone ne gyi a. Zehae ninye-
ne titili anzee pila nnu ne mo a le ke, ekeli da-
sele ke nyamenle biala enle ¢ke ne ke Allah an-
gome yee Muhammad a le Ye €zoavole a,
ekeye asone dahuu kemo ofeta la, ekedua ehyia-
volema adwule ne, ekeho Asone Sua Nwuan-

zanwuanza ne md> w) Meka la anu na eza

ekehye Kyilewia ne.
al-Bukhari nee Muslim a hanle a.

HADITH ABULANLA AN-NAWAWT'S

HADITH 4

W5 Abii ‘Abd ar-Rahmin ‘Abdullah ibn
Mis’ud tumi zo (Allah enyia o nwo ahomeka)
shanle ke: Allah €zoavole ne (Allah nyilale ne

nee Ye anzondwole ne tha ye) nohalenli ne
ma9 awie biala die ye di la a hanle hilele ye ke:

Ke bezile bebole awie biala la a le ke; wo
kenle abulanla ne mos lumua la anu enee
ele ke ma wo ¢ nli akunlu, kenle abulanla

bieko enee yeye ke mogya edoke, kenle
abulanla bieko enee yeye ke sonla nwo
nane kunguma doo. Akee besoa anwum-
abovole bemaa obadie enwomenle ogua ye
nu, na ohye ye wo edweke agboke nna nu:

ke ohele adenle moo obalua zo yeadenla
ewiade anu anzee obanyia o nloa anu alee

la, meke dodo mao obali ye wo ewiade, ye
nyelee nee saa obali feleko anzee obali ny-
ane a. Meka Allah moo eye Ye a nyamen-
le biala enle ¢ke ne la ke, be nuhua ko bd
ye ebela ke Paradisema kokpula meke mod
enee asge 9 nee be eye pe, na akee mdd

4() HADITH ABULANLA AN-NAWAWI'S

behele bedo ye eke ne la bo fa o nwo zo na
slua zo aba ye ebela ke Abonsam Senle nu

amra na odaye oko Abonsam Senle ne
anu. Zohane ala yee be nuhua ko bo ye
ebela ke Abonsam Senle nu amra kokpula
meke moo asee oye ke bedabe la enee mdd
behele bedo egke ne la €bo eva 0 nwo Z0o na
akee obo ye ebela ke Paradisema la na
slua zo 9ko eke ne bie.
al-Bukhari nee Muslim a hanle a.

42 HADITH ABULANLA AN-NAWAWT'S

HADITH 5

Was Kapenzonli ne aye ms ko 2 nli Umm <Ab-
dullab> A’isha (Allah enyia 5 nwo ahomeka)
tumi zo ohanle ke: Allah €zoavols ne (Allah
nyilale ne nee Ye anzondwole ne ¢ha ye) zele
ke:
Saa awie ye debie fofole biala mas anree
onle ke oye la wo ye edweke ehye anwo a
bebavuandi beado ye Io.
al-Bukhari nee Muslim a hanle a. W»
Muslim buluku ne ¢leka ne bie sse:
Awie biala mos keye nyelee biala mag 3
nee ye edweke dee ne enle ko la yenrelie
yenredo nu anzee yebavuandi yeado.

44 HADITH ABULANLA AN-NAWAWI'S

HADITH 6

W5 Abu Abdullah an-Numan moo le Bashir
ara renya ne tumi zo (Allah enyia be mu nwid
be nwo ahomeka) ohanle ke: Mendele ke Allah
ezoavole ne (Allah nyilale ne nee Ye anzond-
wole ne tha ye) se:

Debie biala moo fa mela adenle nu la le wie-
ny1, zohane ala yee moo enva mela adenle nu la
de a. W5 zehae ngehalee nwio ye avinli edweke
bie wo moo omaa menli adwenle ye be kesee
mdo menlt doonwo ne ala enze a. Yemoti eda-
wo moo eye edweke mos nuhua le fiinyi la ali
la ye o nwo f1 ngyegyele nu wo ye asone nee ye
enilile nwo; na nuhua ne mos engola enye 2
nwo envi edweke fiinyt nu la bulu mela zo, ke
asee boaneneavole mo2o 5 nee ye mboane ¢ho
adidit wo eleka nwuanzanwuanza bie anzee
asone sua nu la. Nohale nu ke, belemgbunli
biala le ye mela anzee nwuanzanwuanzaleka,
na nohale ke Allah noko dee ne a le Ye ky-
ibandee ne. Nohale nu ke, nwonane ne gleka
bie wo eke ne moo saa o nwo etekanle ye a enee

46 HADITH ABULANLA AN-NAWAWTI'S

okile ke nwonane mumua ne te kpoke, yee saa
dee¢ zohane anwo ka ye a ¢enee nwonane mu-
mua ne ende kpoke a. Nohale nu ke dee zohane

a le ahonle ne.
al-Bukhari nee Muslim a hanle a.

4¥ HADITH ABULANLA AN-NAWAWI'S

HADITH 7

W5 Abu Rugayya Tamim ibn Aus ad-Dari tu-
mi zo (Allah enyia o nwo ahomeka) hanle ke

Kapezonli ne (Allah nyilale ne nee Ye an-

zondwole ne eha ye) zele ke:
Asone anzee Nyamenlezonlenle a le no-

halelile. Yebizale ke nohale mos bed:
bemaa nwane? Jbuale ke: Nohale moo
bedi bemaa Allah nee Ye Buluku ne, nee
Ye €zoavole ne, nee Muslimma atigyinla-
voma nee be sa zo mad ¢ha la amuala.

Muslim a hanle a.

50 HADITI] ABULANLA AN-NAWAWI'S

HADITH 8

Ws «Uman ara renya ne tumi zo (Allah enyia
be mu nwido be nwo ahomeka) hanle ke Allah
£€zoavole ne (Allah nyilale ne nee Ye anzond-
wole ne cha ye) zele ke:

Behye me ke mengo mentia bedabe moo besi
[slam asone ne adenle la dedee kokpula meke
moo bekeli dasele ke nyamenle biala enle eke
ne ke Allah yee Ye €zoavole ne a le Muham-
mad, na bekedua zakat anzee ehyiavolema ad-
wule ne, saa beye zohane a enee benyia gzinzale
bevi Me ¢ke ne moo olua zo a mogya nee be
agyapandee enredo sinli a, kyese beye debie
moo otia Islam anzee Ngenlamo asone ne mod
ow)d ke betwe be nzo kemo ye mela ne se la a
vemo anree Allah Bedevinli ne kenlea be da-

huu.
al-Bukhari nee Muslim a hanle a.

52 HADITH ABULANLA AN-NAWAWI'S

HADITH ¢

W»s Abu Huraira 'Abd ar-Rabman ibn Sakhr

tumi zo (Allah enyia 5 nwo ahomeka) hanle

ke: Mendele ke Allah €zoavole ne (Allah ny-

ilale ne nee Ye anzondwole ne tha ye) se:
Debie biala moo medua be ke bemmaye
la, bemmaye; na moo mehye be ke beye la
yemd beye ye dodo biala moo bekehola la.
Be agbuyia gbizale molozo ne nee adwen-
le moo be nee be Kapezoma ne enye la a
zekyele alumuama ne a.

al-Bukhari nee Muslim a hanle a.

54 HADITH ABULANLA AN-NAWAWI'S

HADITH 10

Wo Abu Huraira tumi zo (Allah enyia 2 nwo

ahomeka) ohanle ke: Allah €zoavole ne (Allah

nyilale ne eha ye) hanle ke:
Allah Tumivole ne le kpale yee debie mao
le kpale la angome a odie o to nu a. Allah
ehye Diedivoma ne ke beye moo shyele
€zoavolema ne ke beye la, na Tumivole ne
eha ye ke: «O bedabe €zoavolema! Beli ni-
nyene mgbale ne na bebo ebela mao tenre
la» Na Allah Tumivole ne ¢ha ke «O
bedabe diedivoma! Beli ninyene mgbals
ne mdd Yeva Yemaa be lax
Akee obole adawu thye ose: renya aden-
duvole bie dule adenle hole moamoa na
akee moo ovele na o ti enrinli yele kpasak-
pasa na 5 nwo yele munlutu ngome la
omanle 9 sa zo anwomanyunlu na szele
ke: O Awulae! O Awulae! Na sonla chye
mod ye alee; ye nzule, ye edanle enli munli
anzee tia mela la ke okeye na Awulae adie

ye sufele ne ¢?
Muslim a hanle a.

56 HADITH ABULANLA AN-NAWAWI'S

HADITH 11

W> Abu Muhammad al-Hasan moo le "Ali ibn
Abi1 Talib ara renya ne moo le Allah €zoavole
ne alonra la (Allah nyilale ne nee Ye anzond-
wole ne t¢ha ye) yemd mod enee okulo ye
edweke la tumi zo (Allah enyia be nwo ahome-
ka) ohanle ke:
Menzukoale menvile Allah €zoavole ne
¢cke ne ke (Allah nvilale ne nee Ye an-
zondwole ne tha ye).
Gyakyi debie biala moo wo adwenle engy-
inla wo nwo la anzi ¢lile na emomu fa
moo wo adwenle st p1 wo nwo la.
at-Tirmidhi1 nee an-Nasai a hanle a, na
at-Tirmidhi hanle ke sle Hadith moo ole

kpale na odi munl a.

58 HADITH ABULANLA AN-NAWAWI'S

HADITH 12

W»s Abu Huraira (Allah €nyia 5 nwo ahome-
ka) Tumi zo ohanle ke: Allah £zoavole ne (Al-
lah nyilale ne nee Ye anzondwole ne tha ye)

hanle ke:
Ninyene moo kile ke awie le Muslimnli
kpale la ko a le ke okegyakyl debie mao
snvale 2 nwo la anz1 elile.
€hye le Hadith kpale mas at-Tirmidhi nee

menli bie mo hanle a.

60 HADITH ABULANLA AN-NAWAWI'S

HADITH 13

Wo Abu Hamza Anas ibn Malik (Allah €nyia
o> nwo ahomeka) Allah £€zoavole ne Sonvole ne
tumi zo (Allah nyilale ne nee Ye anzondwole
ne ¢ha ye) hanle ke Kapezonli ne (Allah ny-
ilale ne nee Ye anzondwole ne gha ye) zele ke:
Nohale nu ke be nuhua ko biala enle diedi

kyese mod okponde ke beye bemaa ye la
oye dee ko ne ala omaa o diema.
al-Bukhari nee Muslim a hanle a.

62 HADITH ABULANLA AN-NAWAWI'S

HADITH 14

W5 Ibn Mas’iid (Allah €nyia o nwo ahomeka)
tumi zo shanle ke: Allah €zoavole ne (Allah
nyilale ne nee Ye anzondwole ne ¢ha ye) zele
ke:
Mela biala enle eke moo omaa adenle
smaa beka Muslimnli mogya begua kyese
slua ndenle nsa chye mo ko azo: Kunli
anzee yele moo keva awie aye anzee awie d
hu: wohu awie na beku wo bie beazie o gy-
ake anu; nee awie moo kegvakyi ye asone
ne nee ye menli moo o nee be de la.
al-Bukhari nee Muslim a hanle a.

64 HADITH ABULANLA AN-NAWAWI'S

HADITH 15

W»s Abu Huraira tumi zo (Allah €nyia 5 nwo
ahomeka) ohanle ke Allah €zoavole ne (Allah
nyilale ne nee Ye anzondwole ne ¢ha ye) zele
ke:
Bemaa nuhua ne moo le diedi wo Allah
nee Kenle ne Awielee anzee Ndenebuale
Kenle ne anu la ¢ha edweke kpale anzee
omua 9 nloa, na eza bemaa nuhua ne moao
le diedi wo Allah nee Ndenebuale Kenle
ne anu la egye atiakunlukenlema emaa o
gonwo nee ye gyevole.
al-Bukhari nee Muslim a hanle a.

06 HABRITH ABULANLA AN-NAWAWI'K

HADITH 16

Ws Abu Huraira tumi zo (Allah €nyia 5 nwo
ahomeka) ohanle ke:
Renya bie hanle hilele Kapezonli ne ke
(Allah nyilale ne nee Ye anzondwole ne
tha ye)
Tu me fole. Kapezonli ne zele ye ke:
Mmafa eya. Renya ne zile ye edweke ne
azo fane doonwo na Kapezonli ne zele ye
ke: Mmatfa cya.
al-Bukkari a hanle a.

68 HADITH ABULANLA AN-NAWAWI'S

HADITH 17

Wo Abu Ya'la Shaddad ibn Aus tumi zo (Al-
lah €nyia o nwo ahomeka) ohanle ke Allah
£€zoavole ne (Allah nyilale ne nee Ye anzond-

wole ne eha ye) zele ke:
Nohale nu, Allah ehile ke debie biala moo
eye la ¢ye emaa ol munli. Yemd a le ke,
saa ¢ku debie a ¢hu ye kpale; yee saa gku
nane a ku ye kpale. Be nuhua ko biala ez
ye dadee anzee nrelande ne kpale amaa
nane ne mdd oku ye la annwu nyane do-

YNWO.
Muslim a hanle a.

70 HADITH ABULANLA AN-NAWAWI'S

HADITH 18

Wo Abu Dharr Jundub 1bn Junada nee Abu
"Abd ar-Rahman Mu’adh 1bn Jabal tumi zo
(Allah €nyia be mu nwido be nwo ahomeka)
ohanle ke Allah €zoavole ne (Allah nyilale ne
nee Ye anzondwole ne ¢ha ye) hanle ke:
€leka biala moo e¢wo la sulo Allah, Saa eye
gtane a nyia avubenwo na bo ebela kpale sie o
gyake anu amaa begava wo etane ne beahye wo,
na bo ebela kpale maa menli muala. '
At-Tirmidhi a hanle ke ole Hadith kpale a,
na wo ye mbuluku ne bie anu ase sle Hadith

kpale moo di munh a.

12 HADITH ABULANLA AN-NAWAWI'S

HADITH 19

Ws Abt 'Abbas 'Abdullah moas le "Abbas ara
ne tumi zo (Allah €nyia be nwo ahomeka)
dhanle ke:

Kenle ko bie mede ekponwos zo melt Kape-
zonli ne anzi wo boka bie azo (Allah nyilale ne
nee Ye anzondwole ne ¢ha ye) la ohanle ohilele
me ke: Kpavole, mebahile wo foledule bie:
Dwenle Allah anwo na odaye noko obazinza
wa. Dwenle Allah anwo na ckenwu ke Ogyi ¢
nyunlu tke. Saa ebiza debie a biza Allah, saa
ekponde moale a kponde Allah moale. Nwu ye
ke saa ewiade amuala ka bo nuhua ke bekye wo
debie a bebahyt wo debie moo Allah eha edo
eke ne ke owo ke enyia ye la; yee saa beka bebo
nu ke beye wo amumuye a, amumuye ne baye
nuhua ne moo Allah ¢ha e¢edo ye eke ne emaa
wo la. Moo behele bedo eke ne la ekakyr ye a

onye bos.
at-Tirmidhi a hanle ke sle Hadith kpale mas

di munli a.
W5 buluku fofole mao enle at-Tirmidhi dee

la anu, ase:

Dwenle Allah anwo na ebanwu ke Ogy1 ¢
nyunlu eke. Kakye Allah wo meke mdod wo
ebelabole keye kpale la na Odaye obahakye wo
wo wo nyanelile nu. Nwu ye ke moo ekpa ¢
nwo e£ze ¢ho azee moo ekpa ¢ ti la enrezia enrera
¢ nwo eke bieko yee moo era € nwo zo deba la
enrekpa ¢ nwo enreze anzee enrekpa ¢ ti. Nwu
ye ke anyunlunyia nee abot a ne a lua a, anwo-
dole nee nyanelile a lua a yee anzondwole nee

anwibegye a lua a.

76 HADITH ABULANLA AN-NAWAWI'S

HADITH 20

Wos Abu Mas’ud 'Ugba ibn ’Amr al-Ansari al-
Badri (Allah €nyia o nwo ahomeka) ohanle ke:
Allah €zoavole ne (Allah nyilale ne nee Ye an-
zondwole ne gha ye) hanle ke:

Edweke moo menli dele vile Kapezoma moo
lumuale Muhammad anyunlu la bie a le, ehye:

Saa € nye €nze nyiane anzee nyiane €nye wod
nyiane a enee ye debie biala mos ekulo la.
al-Bukhari1 a hanle a.

78 HADITH ABULANLA AN-NAWAWI'S

HADITH 21

Wo Abu "Amr - eza yemo a le Abu 'Amra-Su-
fyan ibn ibn ’Abdullah (Allah €nyia 5 nwo
ahomeka) ohanle ke: Menganle ke: O Allah
£zoavole, ka Islam anzee Ngenlamo Asone ne
anwo edweke moo meze ke €dawo ¢ ngomekye
a ekehola ekeha la kile me. Obuale me ke: Ka
ke: Medie Allah medi - na ovi meke zohane
mod ko la bo ebela mao tenre la.
Muslim a hanle a.

HADITH 22

Wo Abi Abdullah Jabir mos le Abdullah al-
Ansari ara renya ne tumi zo (Allah €nyia be
mu nwid be nwo ahomeka:

Renya bie bizale Allah £zoavole ne ke (Al-
lah nyilale ne nee Ye anzondwole ne tha ye):
As00 saa meye asone ne md mad behye me ke
menye la, mekye kyilewia ne, medi mela ne ms
azo, menye debie biala mos bedua me ke mem-
maye la na meanye debie bieko a, mebaho Pa-
radise 9? Obuale me ke: €hee.

Muslim a hanle a.

&2 HADITH ABULANLA AN-NAWAWI'S

HADITH 23

Wo Abu Malik al-Harith 1ibn ’Asim al-Ash’ari
tumi zo (Allah €nyia o nwo ahomeka) shanle
Ko:

Anwodele le diedr foa ko. Al-hamdu lillah
(Ayeleyele eha Allah-) fa ninyene gua nzuzun-
de¢ ne md anu maa beyi, na Subhana *Uah (Kg
Allah nee debie biala moo di munli la avinli si
wale ¢7) na Al-hamdu lillah (Ayeleyele eha Al-
lah) fa ninyene gua moo wo Nyamenle sua zo
nee azele ye azo avinhi la anu maa beyi. Aso-
neyele le kenlanee, chulole le daselelile, abota-
ne le wieny1 edale; na Koran ne le kpolerazule
mod wo wo afoa anzee otia wo a. Alee kye
nwonlomo na awie biala bo ye gbelabole bo a
ye ekela ne wo o sa nu, saa omaa o nwo ado ye
anzee ota ye yeaho ngyegyele nu a ole ye
edweke.

Muslim a hanle a.

HADITH 24

Ws Abii Dharr al-Ghifari (Allah €nyia o nwo
ahomeka) dvi Kapezonli ne tke ne (Allah ny-
ilale ne nee Ye anzondwole ne tha ye) ke
edweke mas Ye Awulae ne yele hilele ye la bie
(anyunlunyia ¢ha Ye) a le moo ohanle ke:

O Me sonvoma, Medua be ke bemmasist Me
yee Medua be ke bemmasisi be nwo noko, ye-
moati be nuhua ko biala mmasisi o gonwo.

O Me sonvoma, be muala beminli kyese
bedabe nuhua ne mo mas Mezinza be la, yemo-
ti bebiza ezinzale bevi Me tke na Mebazinza
be. O Me sonvoma, be muala chone eleku be
kyese bedabe moo Memaa be alee la, yemoti
bekponde alee wo Me 1o na menwomaa be alee.
O Me sonvoma, be muala bele be nwo zd kyese
bedabe mo> Meheda be edanle la; yemot
bekponde edanle wo Me ke na Mebaheda be
bie. O Me sonvoma, n2d9zo nee alehyenle biala
beye ctane noko Mefa 5 muala Mekye be ye-
moti bekponde fakye wo Me eke na Menwova
Menwohye be.

86 HADITH ABULANLA AN-NAWAWTI'S

O Me sonvoma, benredwu moo beye Me
amumuye a na beaye Me amumuye, Yyt
benredwu moo beye nvasoe bemaa Me na beaye
nvasoe beamaa Me. O Me sonvoma, saa be
alumuama nee be aliamozima, be menli nee be
nane zonlenle Nyamenle kemo be nuhua ko
moo sonle Nyamenle kpale kpale la a, thye
enremaa Me belemgbunli maanle ne enreye
kpole wo adenle biala anu. O Me sonvoma,
saa be alumuama nee be aliamozima, be menli
nee be nane muala yele atisesebe kemd be nu-
hua ko moo ati ye se totohyia la a, thye
enremaa Me belemgbunli maanle ne gnreye
ekyi wo adenle biala anu. O Me sonvoma, saa
be alumuama nee be aliamozima, be menli nee
be nane muala dwazole wo eleka ko na bezelele
Me debie, yee Menvale dee moo be nuhua ko
biala zelele l1a memanle ye a ¢hye enremaa ni-
nyene mod Mele la enredo sinli nretee bobo ke

asee nyevile to sinli wo meke mos ekeva agbu-
yia ekedo nu la.

O Me sonvoma, be nyelee ne yee Menea Me-
bu nwole mgbonda ne Metua nwole kake kemd

ofeta la a, chye ati nuhua ne moo keye kpale
anzee kenyia ngoane moo onle awielee la eye

HE HADITH ABULANLA AN-NAWAWI'S

Allah ayele na nuhua ne mos kenyia ye gtane
nwo ahatuale la mmafu awie biala na swo ke

ofu odaye 5 nwo.
Muslim a hanle a.

HADITH 25

Eza noko wo Abu Dharr tumi zo (Allah €nyia
0 nwo ahomeka) hanle ke:

Menli moo yiale Allah €zoavole ne na belie-
le ye belile na bewule wo Muslim nu la bie mo
(Allah nyilale ne nee Ye anzondwole ne tha
ye) zele Kapezonli ne ke: (Allah nyilale ne nee
Ye anzodwole ¢ha ye) O Allah €zoavole, azu-
koavolema ne gva ahatuale ne enriandi tho:
beye asone kemod yedaye yeye ye la, bekye ehone
kemo yedaye yekye ye la, yee befa be anwony-
1andee ne mod bo zo la bekye ehyiavolema.

Obuale be ke: Anzee Allah etemanle be ni-
nyene mod beva behye ehyiavolema 2? Nohale
nu, saa ¢ka ke Allah nee etane be avinli si wale
a enee ole atiakunlukenlemayele, saa eka ke Al-
lah le kpole a enee okile atiakunlukenlemayele,
zohane ala yee ¢ka ke nyamenle biala enle eke
ne ke Allah angome a enee okile atiakun-
lukenlemayele a, saa eye debie kpale biala a sle
atiakunlukenlemayzele, saa etua etaneyele a oki-
le atiakunlukenlemayele, anzee wohye ehyianli

92 HADITH ABULANLA AN-NAWAWTI'S

debie yee saa renya nee raale befa be nwo a
enee ko biala chile atiakunlukenlema chile >

g2onwo.
Bebizale ye bieko ke: O Allah £zoavole, saa

ye nuhua ko fa raale a obanyia nwole ahatuale
57 Obuale be ke: Bendwenle anzes benze ke saa
odvale ye adenle stane zo a gnee yeye gtane 27?7
Zohane ala yee saa dytle ye adenic kpale zo a
obanyia nwole ahatuale a.

Muslim a hanle a.

04 HADITH ABULANLA AN-NAWAWI'S

HADITH 26

Ws Aba Huraira tumi zo (Allah €nyia 5 nwo
ahomeka) ohanle ke: Allah £€zoavole ne (Allah
nyilale ne nee Ye anzondwole ne ¢ha ye) hanle
Ke:

Dahuu biala moo alee kehye anzee senzene
ne kera anwuma la owo ke sonla biala fa 5 nwo
nane tleka biala ye debie moo kile atiakun-
lukenlemayele wo ehyiavolema anwo a, saa edi
pepe wo menli nwio avinli a ole atiakun-
lukenlemayele; saa eboa awie ¢emaa ofo anwu-
ma, saa ¢emaa ye zo efola ye anzee emaa ye ni-
nyene zo a ole atiakunlukenlemayele. Edweke
kpale kile atiakunlukenlemayele. € gyake biala
moo ekedu ke eko Ngenlamo Asone Sua ne anu
la le atiakunlukenlemayele; yee saa eye debie
gtane ¢fi adenle nu a ole atiakunlukenlemayele.

al-Bukhari nee Muslim a hanle a.

96 HADITH ABULANLA AN-NAWAWI'S

HADITH 27

Wo an-Nawwas ibn Sam’an (Allah €nyia be
nwo ahomeka) ohanle ke Kapezonli ne (Allah
nyilale ne nee Ye anzondwole ne ¢ha ye) hanle
ke:

Tenleneyele le subane kpale yee etaneyele a
la m25 ondenla eleka ko wo wo ekela ne anu,
moo engulo ke menli nwu ye anzee te nwole
edweke la.

W5 Wabisa ibn Ma’bad tumi zo (Allah €ny-
1a be nwo ahomeka) ohanle ke:

Membale Allah €zoavole ne anwo eke (Al-
lah nyilale ne nee Ye anzondwole ne ¢ha ye)
na ochanle ke: Se wora ke ebabiza tenleneyele
nwo edweke? Membuale ye ke: €hee. dzele me
ke: Fa ¢ t1 ko wo ahonle ne anwo. Teneleneyele
a le moo omaa ekela ne nee ahonle ne da foon-
wo la; na etaneyele a le nuhua ne mod ennyia
eleka ko endenla wo ¢kela ne anu na ok-
posekposa enyefonle ne anu, bobo menli dahuu
fa be adwenle boa wo ke eye.

Imam nwio, Ahmad ibn Hanbal nee ad-
Darimi Hadith ne mas behuohuanle be nloa la
bie mo ene.

Muslim a hanle a.

HADITH 28

Wo Abia Najih al-’Irbad ibn Sariya tumi zo

(Allah enyia o nwo ahomeka) ohanle kée:
Allah €zoavole ne (Allah nyilale ne nee Ye

anzondwole ne ¢ha ye) hanle edwekpa hilele ye

na omanle ye ahonle dule na y¢ nye kpolole
monle. Yehanle ke: O Allah €zoavole, ehye ki-

le ke asee nrelaleelile edwekpa la, yemoti tu ye
fole. Obuale ye ke: Metu be fole ke bezulo Allah
(anyunlunyia eha Ye) na saa kanranli bobd
baye be adengilevole a beva enilile moo di
munli la bemaa ye. Nohale nu ke, be nuhua ne
moo kedenla alegabo kehye la banwu ayekay-
kadee kpole, chye ati beli me edweke nee me
nyelee ne mo azo na belua zo bebo be ebela. Zo-
hane ala yee beli (Rashidite Caliphma edweke
zo na belua zo bebo be gbela a; bezdo nu kyen-
gyekyengye kpale na bemmamaa ofi be sa.
Benlea ngelelera anzee ngilehile fofole biala
bog, oluake ngelelera anzee ngilehile fofole bia-
la nee edweke fofole lua yee edweke fofole bia-
la le eminlinle yee eminlinle biala awielee a le

Absnsam Senle nu.
Abii Dawiid nee at-Tirmidhi a hanle ke ole

Hadith kpale ma5 di munli a.

HADITH 29

Ws Mvu’adh ibn Jabal tumi zo (Allah €nyia 5
nwo ahomeka) shanle ke:

Mengale ke: O Allah €zoavole, kile me debie
moo meye a obava me yeaho Paradise na okeye
me okevi Abonsam Senle mu thole a. Obuale
me ke: Wobiza me edweke kpole noko 9 nloa
gyele enye esesebe emmaa yemo moo Allah Tu-
mivole ne emmaa debie biala enye esesebe
emmaa ye la. M2o owo ke eye la a le ke owo ke
gsonle Allah angome moo enzonle debie biala
emboka 5 nwo la; owo ke eye asone ne kemod
ofeta la, owo ke etua ehyiavolema adwule ne,
owd ke ekye kyilewia ne, yee owo ke etu adenle

- ¢gko Ngenlamo Asone Sua Nwuanzanwuanza

ne mdd wo Meka la anwo 15. Akee ohanle ke:
Anzee memmakile wo kpaleyele ndenle ne 9?
€honehyele le sinzadee; atiakunlukenlemayele
ye etane ali kemo nzule nua senle la; nee asone
mod beye ye noozo la. Akee ohanle chye:
«Bedabe moo begyakyi be mgba na bele ezulole
nee anyelazo besu befele Be Awulae, na befa

104 HADITH ABULANLA AN-NAWAWI'S

moo Yeva Yemaa la bie bekye la. €kela biala
enze felekolile ne moo bgva bevea bg, mod ole
debie moo anree deba ne beye la anwo ahatuale
la.» Akee ozele ke: Anzee memmaka edweke ne
titili ne, ye pila anzee bodane, nee ye awielee
ne mekile wo 9? Membuale ye ke: €hee, O Al-
lah €zoavole. Ohanle ke: Edweke ne titili ne a
le Islam anzee Ngenlamo Asone ne; pila ne a le
asoneyele, yee ye awielee ne a le Jihad anzee
adenle biala moo edua zo a Ngenlamo Asone
ne keho zo la. Akee obizale ye ke: Anzee
memmaka dee moo komo ¢hye md azo anzee
maa ehye mo ko zo la mekile wo 5? Membuale
ye ke: €hee, O Allah €zoavole, na ozole 5 tafin-
lima ne anu na chanle ke: Mmatende doonwo.
Membizale ye ke: O Allah €zoavole, 5 t1 mad
yeka la beaho atia y¢ anzee bebava nwole
edweke beabiza ye o? Obuale ke: Mu’ad, saa ¢
nli wole wo a egwule a, anzee yeanwo wO a
anree ole kpale. Anzee debie bie wo ke moo ota
menli nye zo otwe be oko Abonsam Senle nu

tela be tafinlima ne mo 2?
at-Tirmidhi a hanle a na szele ke ole Hadith

mdo5 di munli a.

106 HADITH ABULANLA AN-NAWAWI'S

HADITH 30

W5 Abu Tha’laba al-Khushani Jurthim ibn
Nashir tumi zo (Allah €nyia o nwo ahomeka)
hanle ke Allah €zoavole ne (Allah nyilale ne
nee Ye anzondwole ne ¢ha ye) hanle ke:
Allah Tumivole ne €hyehye Nyamezonlenle
anwo gyimayele egua eke ne, yemoti mmabulu
zole; Yehile nleka moo owo ke yeko yedwu a,
mmab) etela be anzee Yehile ninyene maos owo
ke yeye a, yemoti mmabulu zole; Ninyene bie
wo gke ne moo Yedua ye ke yemmaye a, yemoti
mmabulu zole; ninyene bie wo eke moo Yeanga
nwole edweke a — olua wo anwunvonezele ti 2,
te ke asee arelevile ti o0 -, yemoti mmadi be nzi.
Jle Hadith kpale moo Daraqutni nee menli

m? ¢ha la hanle a.

HADITH 31

Wo Ab 1-’Abbas Sahl ibn Sa’d as-Sa’idi tumi
zo (Allah €nyia o2 nwo ahomeka) hanle ke:

Renya bie rale Kapezonli ne anwo eke ne
(Allah nyilale ne nee Ye anzondwole ne ¢ha
ye) na ohanle ke: O Allah €zoavole, kile me de-
bie moo> meye a Allah nee menli kehulo me
edweke la. Obuale ye ke: Ye ewiade nee nuhua
ninyene ne amuala ali anzee mmadwenle be
nwo na Allah bahulo wo edweke, yee ye menl1
agyapandee ali anzee mmadwenle be nwo na
menli beahulo wo edweke.

Hadith kpale moo Ibn Majah nee menli do-
onwo ne ala hanle la ene.

110 HADITH ABULANLA AN-NAWAWI'S

HADITH 32

W»> Abii Sa’id Sa’d ibn Malik ibn Sinam al-
Khudri tumi zo (Allah €nyia 5 nwo ahomeka)
ohanle ke Allah €zoavole ne (Allah nyilale ne
nee Ye anzondwole ne ¢ha ye) hanle ke:

Onle ke awie biala ye 5 gonwo £tane yee saa
awie ye 9 gonwo etane a onle ke 0 gonwo ne ye

ye bie sie 9 bo zo.
Hadith kpale mao Ibn Majah, ad-Daraqutni

nee menli doonwo hanle a — avi ahenle moo lu-
muale hanle la anwo zo kodwu Kapezonli mu-
mua ne anwo zo. Malik noko hanle wo ye bu-
luku ne moo befele ye al-Muwatta la anu. €hye
noko menli doonwo ne ala moo elie edo nu ke
odi munli la bie mo a le Amr ibn Yahya, o ze

nee Kapezonli ne.

HADITH 33

W5 'Abbas ara renya ne tumi zo (Allah €nyia
be mu nwio be nwo ahomeka) hanle ke Allah
£zoavole ne (Allah nyilale ne nee Ye anzond-
wole ne tha ye) hanle ke:

Saa ninyene dodo moo menli kponde anzee
biza la yee be sa ka be a anree bie mod biza be
gonwo md agyapandee nee be mogya, na menli
moo di dasele la a le bizavo ne yee amonlelile
ne le ehyialessm maa moo keha ke onle nohale
la.

Hadith kpale moo al-Baihagi hanle la, yee
menli doonwo ne ala hanle bie, yee bie noko
wo mbuluku nwio ne mao befele be Sahihs la

anu.

HADITH 34

Ws Abu Sa’id al-Khudri tumi zo (Allah €nyia
o nwo ahomeka) ohanle ke: Mendele ke Allah
€zoavole ne (Allah nyilale ne nee Ye anzond-
wole ne tha ye) se:

Be nuhua biala moo kenwu nyelee etane
anzee munzule nyelee biala la ova 9 sa ohakyi
ye; saa yeangola ye ye a ova o tafinlima; saa
ehye noko anye boe a enee ova ye ahonle-na
ehye noko a le diedi moo angyi kpundiinyi a.

Muslim a hanle a.

HADITH 35

W5 Abii Huraira tumi zo (Allah €nyia 5 nwo
ahomeka) ohanle ke: Allah €zoavole ne (Allah
nyilale ne nee Ye anzondwole ne ¢ha ye) hanle
ke:

Bemmamaa be nye bolo be nwo ngoko ngo-
ko: bemmatone ninyene awole esesebe bemaa
be nwo ngoko ngoko; bemmakakyi be nzi besi
be nwo ngoko ngoko; bemmapepe be gonwo
mo agyake anzi, na emomu, O Allah sonvoma,
be muala beye mediema. Kenlamonli biala
adiema a le 5 gonwo Kenlamonli: onzisi ye yee
onye 9 rele ando o sa nu, ombo adale ongile ye
yee ombo ye anyiemgba. €ke a Nyamezonlenle
kpale ne wo a — na ovale o sa szile ye ebole zo
fane nsa. Jle etane bokoo ke renya kegua o die-
ma Kenlamonli anyunlu aze. Kenlamonli an-
wo amuala moo otu yeazie e¢ke ne yeamaa o
diema Kenlamonli la le debie moo sle eh-

yialesem a, ye mogya, ye agyapandet nee ye
enilile a.
Muslim a hanle.

118 HADITH ABULANLA AN-NAWAWI'S

HADITH 36

W»s Abi Huraira tumi zo (Allah €nyia 5 nwo
ahomeka) ohanle ke Kapezonli ne (Allah ny-
ilale ne nee Ye anzondwole ne tha ye) zele ke:

Nuhua biala mao keye diedinli kevi ewiade
nyane nu la saa Ndenebuale Kenle ne dwu zo

a Allah noko bade ye nyane ne md azo ko.
Nuhua ne moo> nwu ehyianli alobsle na sboa

ye wo ye ngyianle nu la, zohane ala yee Allah
noko baboa ye wo ewiade e¢hye nee moo bara
la anu a. Nuhua biala mos sinza Kenlamonli
la Allah noko Bazinza ye wo ewiade chye nee
moo bara la anu. Allah baboa Ye sonvole biala
wa meke ala mas sonvole ne boa 5 diema la.
Nuhua biala moo fa adenle moo odua zo a
skenwu nwoma la, Allah noko bamaa beahile
ye adenle yeamaa yeaho Paradise. Menl enli
ahua wo Allah azua ne anu, benga Allah bulu-
ku ne anu edweke na benzukoa nuhua edweke
wo meke mao be ahonle enreds be azule nu a,
anwunvonezele enrebo be mgboleka enreyia a,
anwuma bovolema ne enrebo be mgboleka

120 HADITH ABULANLA AN-NAWAWI'S

enreyia a, na Allah noko enrebs be aluma
enreboka menli mos o nee be lua la a. Nuhua
ne mod ye nyelee ne mo kemaa 5 nwo anye nde
wo ye Paradise thole nu la 5 nla ms enrehola
enremaa 5 nwo enreye nde.

Muslim a hanle a.

HADITH 37

Wo "Abbas ara renya ne tumi zo (Allah €nyia
> nwo ahomeka) Ovi Allah €zoavole ne ¢ke ne
la bie a le edweke ngakyile ne moo adele ovile
ye Awulae ¢ke ne la (maa anyunlunyia nee
entlile eha Ye) yemo a le moo chanle ke

Allah ehele nyelee mgbale ne nee ninvenda
ne ne md. Na akee ohilehilele nubhua zehae
Nuhua ne moo kenyia adwenle ke oye debie
kpale na oteyele la, Allah kele ye 2 nwo gke ne
ke ebela anzee nyelee kpale o, na saa snyia ad-
wenle ke oye debie kpale na oye a. Allah kele
ye ke asee ole nyelee mgbale moo vi bulu kok
pula gya nsuu, anzee mod obo zo> babs a4 Na
saa onyla adwenle ke obo ebela etane na oteyele
a Allah kele ye ke ole nyelee kpale bokoo, na
saa yenyla adwenle ne na yeye a Allah kele ye
ke ole etane kokye.

al-Bukhari nee Muslim a hanle wa be mbu-
luku nwio ne - Sahihs ne anu a

HADITH 38

Wo Abu Huraira tumi zo (Allah €nyia 5 nwo

ahomaka) ohanle ke Allah €zoavole ne (Allah

nyilale ne nee Ye anzondwole ne ¢ha ye) hanle

ke:
Allah Tumivole ne ¢ha ke: Nuhua biala
moao nee Me gonwo anli la Me nee ye
kenyia konle. Debie biala enle ¢ke ne mdd
me sonvole ye a me nye bazo ye moo dba-
maa yeahwe yeabikye me a, kyese Ny-
amezonlenle gyima ne moo Mehye ye ke
oye la. Olua ye gyima molozo eyele t1 da-
huu oletwe obikye Me amaa Meahulo ye
edweke. Saa Mekulo ye edweke a enee me-
le > nzo md2o ofa ote edweke a, 5 nye mdd
sfa anwu debie a, 2 sa moo ofa obo debie
a, o gyake moo ofa otia a. Saa obizale Me
debie a anree nohale saa Mefa memaa ye;
yee saa obizale Me eleka moo oda anzee
debie moo osinza ye a anreg nohale saa
Memaa ye bie:

al-Bukhari a hanle a.

126 HADITH ABULANLA AN-NAWAWI'S

HADITH 39

W5 'Abbas ara renya ne tumi zo (Allah €nyia
> nwo ahomeka) ohanle ke Allah €zoavole ne
(Allah nyilale ne nee Ye anzondwole ¢ha ye)

hanle ke:
Allah eva me menli ne gvonle nee be arele-
vile nee ninyene mos dlua amumuye eyeie
t1 beyele la amuala chye be.
Hadith kpale mao Ibn Majah nee al-Bai-
haqi nee menli doonwo hanle la ene.

HADITH 40

W53 (Umap ara renya ne tumi zo (Allah €nyia

be nwo ahomeka) shanle ke:
Allah €zoavole ne (Allah nyilale ne nee Ye

anzondwole ne tha ye) 5zdole me awane na

shanle ke:
Boa ewiadeanu ke asee ele eyevole anzee

adenduvo.

€nee (Umanp ara renya ne (Allah €nyia be
mu nwid be nwo ahomeka) ka ke:

Saa odwu nasole a mmamaa ¢ nye da ke alee
bahye wo, yee saa adwu nwonlomd a mmad-
wenle ke aledwole bado wa. Wao meke moo ede
ngoane nu la bo modenle y¢ wo Nyamezon-
lenle gyima ne, sluake anwodole nee ewule
engile kenle.

al-Bukhari a hanle a.



HADITH ABULANLA AN-NAWAWTI'S 129

2 N’ o s L

JUL*.GJ.N&;.;) ,,!H,;.

o
- W 2 8" 2 - 2 . »is B

('J“’}-'-'l; Yy dl“ N!d_,-ﬂ)-b-l

5. s
\.p ﬂi ‘:_....: \‘_LK L;.;.ﬂ\ J ; i
r2x 2 =,
“ -

2 4 - v s .
I3ly o »lal Jazs i I T
5_‘, k__ ; ﬂkﬁﬁi 5&’ i_—u:nw‘ Jl »
‘I-‘;' ) ’*"" . -ap.; EF o ow w £
e N .-'L.'J-) ¢ & 1 rh =0 M ool
- e - *: ” -
‘ ii;}""'!, &L:" I ke f‘J

HADITH 41

Wo Abu Muhammad ’Abdullah moo le "Amr
ibn al-’As ara renya ne tums zo (Allah €nyia
be nwo ahomeka) hanle ke Allah €zoavole ne
(Allah nyilale ne nee Ye anzondwole ne ¢ha
ye) hanle ke:

Nohale nu, be nuhua «. biala gnhe gnl
kyese eleka moo ye adwenle to k> ta nee moad
meva merele bg 1a le ko.

Hadith kpale moo di munli moo ygva vevi
Kitah al-Hujja nee menli doonwo 1o la gne

HADITH 42

W»> Anas tumi zo (Allah €nyia 5 nwo ahome-
ka) ohanle ke: Mendele ke Allah €zoavole ne
(Allah nyilale ne nee Ye anzondwole ne ¢ha
ye) se:

Allah Tumivole ne tha ye ke; O Adam ara
renya, wo meke ala moo gsu efele Me na ebiza
Me wo ngyianlendee la, Mebava debie biala
moo woye la Meahye wo, na Menredwenle
nwole biala. O Adam ara renya, saa bobd wd
gtane ne mo gua aze a be nwo zo dwu amungu
ne mdd wo anwomanyunlu 1o la anwo a, esele
Me fakye a Mebava Meahye wo. O Adam ara
renya, saa gvale etane moo ye kpole le ke ewia-

de ye la erale Me nwo tke yee € nee Me yiale
mo> waanva awie biala woambeta Me nwo a

Mebamaa wo fakye moo ye kpole le ke ewiade

ye la.
at-Tirmidi1 a hanle ke ole Hadith kpaie mao

di munh a.

